Ályktun
Fjölmennur fundur starfsmanna Norðuráls sem haldinn var í Bíóhöllinni á Akranesi 9. júní 2011, lýsir yfir miklum vonbrigðum með að forsvarsmenn Norðuráls skuli ekki vera til viðræðna við starfsfólk um kjör og hagsmuni starfsmanna, og að hafa ekki staðið við gerða kjarasamninga.

Á það skal bent að grunnlaun hjá Norðurál eru 175 þúsund krónur, en atvinnuleysisbætur eru 162 þúsund krónur. Það hlýtur að vera stór spurning hvort við Íslendingar viljum fórna náttúruauðlindum okkar fyrir slík láglaunastörf.

Ef hálaunaliðið á skrifstofum ASÍ telur sig vera að gæta okkar hagsmuna í anda samræmdrar launastefnu, frábiðjum við okkur slíka aðstoð.

Jafnframt skorar fundurinn á verkalýðsfélögin sem eiga aðild að samningum Norðuráls að boða til verkfalls 1. janúar 2014, þegar starfsmenn Norðuráls fá verkfallsrétt, þar sem engin vilji er sýnilegur hjá forsvarsmönnum Norðuráls að koma til móts við starfsfólk, á neinn hátt.

Fundurinn sendir félögum sínum í Straumsvík og Fjarðaál baráttukveðjur og ítrekar það að verkfallsrétturinn er eitt dýrmætasta vopn sem launafólk hefur, og í baráttunni við óbilgjarna stjórnendur Norðuráls  er það bráðnauðsynlegt.

Stóriðjufyrirtækin eiga að vera til fyrirmyndar, en ekki dragbítar á kjör launamanna. Það er grundvöllurinn fyrir tilverurétti þeirra hér á landi. 
Starfsmenn Norðuráls.
